
Mamangan tu Bununtuza

“ Qubiaz! Qubiaz! Kavava-a minkelas i, minsuma in a lehle-isnanava-
an ”, tusqit a tina luklas zaku, tinquz-a naam a tutut a sinepuk, musbai
munhaan giginatul a ispit-i-ia gesing tu lukis tangedip tunggabin, kas-aang
saak tu duug sia malagtenga tinmamangmang malastapang, samug is ni-i
gan a.

Tintungtintung... maszang a masnanava ki petasan haan sisipulun tu
patasan ta tu sasepuksidi tu, kinkikinuz anhavun zami, uka tu tatini ka ni-i tu
musugis munhaan patataqu-an ta. Tingmut kitngaa masipul i petasan,
mazima saak mintingmut masipul i petasan, mopa magtu sana-itu-anak-anak
tu kazima-un masipul i petasan, ma-ag is halasan masipul a, ni-i tongquvali
magqtu tintakzang, asa tutupa tu munhaan gagebazanpetasan ta kilim i asa-un
masipul tu petasan. Siza saak i issia masnanava sintupa tu si-aav a sipulun i
“ Bununtuza mamangan tu qaqanup ~, masipul saak a maszang saak is
sinipul ta tu mopa ta.

Tagu-an saam i masnanava tu, “ Amu ka tatinitini tu temi-issuskunan!
Hadasav mu-u ka issuskunan munhaan ladidinunan ta, na i-ita ata pakasia

uvavaz-az paliqansiap, asa kavavaa qe! ”, Maszang saak is metatesaq ta tu

tisqa tispalkav, pansansanasma-az tu tikis, saduu anak-anak tu mopin
penukan i hulus-Bununtuza matehunuk i busulkavi tu na managq i takilibus
tu miniqumis.

Ai! Tasbanan in gan a ka masipul i petasan tu geni-anan, laktanak a
petasan haan inaak tu ailnugu-an ta, maldauk ang saak maszang is
matatesaq.

Tan-a ki issia temi-issuskunan tu sinkalun, maldauk ang saak maszang
Is na munba-av ganup, ma-aq a listutudul tu issuskunan a maldauk ang
maszang matatesaq; sidaukdauk saak miliskin a, tisqa heza ni-i tu nepun tu
ma-ag tu gazam a makahaan inaak tu tanangaus kusbai, tinniap saak tu
masamu ka Bununtuza kis mudandaan ata ka tisqa heza ka gazam a
makahaan tanangaus angqai kusbai, na heza ka minkanaang, gadang al
masamu ang ni-i tu minkanaang.

Ma-ag ata Bununtuza kis kapimopa ki imita tu is-atusasamu ka, na ni-i
ata palanduu ki tingguz-a-un ta saduu, nait saduu ki vahang, na
malisvalavala ata miqumis nastu ti, magasmav kuzakuza ki nanu tu na

kuzkuza-un mita, kopagani-an malisvalavala ata miqumis haan nastu ti.

